
                  ᐱᕙᓪᓕᐊᔪᑦ ᑐᓴᒐᒃᓴᖅ  
 

ᐅᖃᐅᓯᕐᓄᑦ ᒥᓂᔅᑕ ᐅᖃᐅᓯᕐᓄᓪᓗ ᑲᒥᓯᓇ ᐊᔭᐅᖅᓯᕘᒃ ᐅᖃᐅᓯᕐᒧᑦ 
ᖁᕕᐊᓲᑎᖃᕐᓂᕐᒥᒃ  

 
ᐃᖃᓗᐃᑦ ᓄᓇᕗᑦ (ᕕᕝᕗᐊᓕ 7, 2011) – ᔭᐃᒥᓯ ᐋᕆᐊᒃ, ᐅᖃᐅᓯᕐᓄᑦ ᒥᓂᔅᑕ ᐅᖃᐅᓯᕐᓄᓪᓗ ᑲᒥᓯᓇ, 
ᐊᓕᒃᓯᓇ ᑯᑉᓗ ᐊᔭᐅᖅᑐᐃᕘᒃ ᐃᓄᐃᑦ ᐅᖃᐅᓯᖓᓂᒃ ᐊᑐᖁᔨᓪᓗᑎᒃ ᐅᖃᐅᓯᕐᒧᑦ ᖁᕕᐊᓲᑎᖃᕐᓂᖅ 
ᐱᓇᓴᐊᕈᓯᖓᓐᓂᒃ ᕕᕝᕗᐊᓕ 7ᒥ 11ᒧᑦ.    
 
“ᐃᓄᐃᑦ ᐅᖃᐅᓯᖓ ᐊᔾᔨᐅᖏᔾᔪᑎᒋᒐᑦᑎᒍᑦ ᐅᕙᑦᑎᓐᓂᓗ ᓇᓗᓇᐃᒃᑯᑕᕆᓪᓗᑎᒍᑦ  
ᖁᕕᐊᓲᑎᒌᓐᓇᖃᑦᑕᕆᐊᓕᕗᑦ.” ᐅᖃᖅᐳᖅ ᒥᓂᔅᑕ ᐋᕆᐊᒃ.  
 
“ᓄᓇᕗᒻᒥᐅᑦ ᐱᖁᔭᒃᑯᑦ ᐊᑐᕈᓐᓇᐅᑎᖃᖅᐳᐃᑦ ᐱᔨᑦᑎᕋᖅᑕᐅᓗᑎᓗ ᓄᓇᕗᑦ ᒐᕙᒪᒃᑯᖏᓐᓄᑦ ᐅᖃᐅᓯᑎᒍᑦ 
ᐃᓕᓴᕆᔭᐅᓯᒪᔪᓂᑦ.” ᐅᖃᖅᐳᖅ ᓄᓇᕗᑦ ᐅᖃᐅᓯᓕᕆᔨᐅᑉ ᑲᒥᓯᓇᖓ ᐊᓕᒃᓯᓇ ᑯᑉᓗ ᐅᖃᐅᓰᑦ 
ᐃᓕᓴᕆᔭᐅᓯᒪᔪᓄᑦ ᐱᖁᔭᖅ ᐃᓄᐃᑦ ᐅᖃᐅᓯᖏᑦ ᓴᐳᔾᔭᐅᓂᖓᓄᑦ ᐱᖁᔭᕐᓗ ᐊᑦᓱᕉᑎᒋᔭᑐᐊᖑᙱᓚᑦ 
ᐅᖃᐅᓯᕐᓂᑦ ᐊᓯᐅᑎᑦᑎᑦᑕᐅᓕᒪᓇᓱᐊᕐᓂᕐᒥᑦ ᑭᓯᐊᓂᓗ ᐊᑐᖏᓐᓇᕐᓗᒍ ᐊᓯᐅᔾᔮᙱᓚᖅ.” 
 
ᑕᕝᕙᓂ ᐱᓇᓴᐊᕈᓯᕐᒥᒃ ᖃᓄᐃᓕᐅᕈᓘᔭᖅᑐᖃᕐᓂᐊᕐᒥᔪᖅ ᓄᓇᕗᒻᒥ: 
 

• ᐃᓕᓐᓂᐊᕐᕖᑦ ᑐᔪᖅᑕᐅᓯᒪᕗᑦ ᖃᓄᐃᓕᐅᕈᑎᒃᓴᓂᑦ ᐃᓕᓐᓂᐊᖅᑎᓄᑦ ᐅᖃᐅᓯᓕᕆᖁᓪᓗᒋᑦ;  
• ᐊᑭᓐᓇᕐᒥᐅᑕᓂᑦ ᓴᖅᑭᑦᑕᐅᔪᖃᕐᓗᓂ;  
• ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᑦ ᓵᓚᒃᓴᓕᐅᑎᓗᑎᑦ ᐅᓪᓗᑕᒫᑦ ᐅᖃᐅᓯᕐᒥᒃ 

ᓇᓚᐅᒃᓯᓇᓱᐊᖅᑎᓪᓗᒋᑦ ᑐᑭᖓᓂᒃ; ᐊᒻᒪ  
• ᐃᓄᐃᑦ ᐅᖃᐅᓯᖓ ᐊᔾᔨᒌᓕᖅᓱᖅᑕᐅᓇᓱᐊᕈᒪᓂᖏᓐᓄᑦ ᑲᑎᒪᕕᔾᔪᐊᕐᓂᖅ ᐊᐅᓚᑕᐅᓗᓂ ᐃᓄᐃᑦ 

ᐅᖃᐅᓯᖓᓐᓂᒃ ᑕᐃᒎᓯᓕᐅᖅᑎᒃᑯᓐᓄᑦ ᕕᕝᕗᐊᓕ 8ᒥ 11ᒧᑦ, 2011. 
 
ᓄᓇᕗᑦ ᓇᐃᓴᐃᔨᖏᑕ ᐊᓪᓚᕝᕕᖓ ᓇᓗᓇᐃᖅᓯᓯᒪᕗᑦ ᐃᓄᐃᑦ ᐅᖃᐅᓯᖓ ᐊᑐᖅᑕᐅᖏᓐᓂᖅᓴᐅᓕᕐᓂᖓᓂᒃ 
60ᐳᓴᓐᖑᓚᐅᕋᓗᐊᖅᑎᓪᓗᒍ 53ᐳᓴᓐᒦᓕᖅᑐᕕᓂᐅᓪᓗᓂ ᐅᑭᐅᑦ ᖁᓕᑦ ᓈᓯᒪᑎᓪᓗᒋᑦ ᓄᓇᕗᒻᒥᐅᑦ 
ᐊᖏᕐᕋᖏᓐᓂᑦ. ᑕᐃᒪᐃᓐᓂᖓᓄᑦ ᐅᖃᐅᓯᕐᓄᑦ ᒥᓂᔅᑕ  ᐅᖃᐅᓯᕐᓄᓪᓗ ᑲᒥᓯᓇ ᓄᓇᕗᒻᒥᐅᓂᑦ ᐊᔭᐅᖅᑐᐃᕘᒃ 
ᐊᑐᖅᑕᐅᓂᖅᓴᐅᖔᓕᒃᑲᓂᖁᓪᓗᒍ ᐃᓄᐃᑦ ᐅᖃᐅᓯᖓ ᐅᖃᐅᓯᕐᒧᑦ ᖁᕕᐊᓲᑎᖃᕐᓇᐅᓂᖓᓂᒃ ᐅᓪᓗᑕᒫᓪᓗ. 

